
INNOVATSION FAOLLIKNI OSHIRISH ORQALI 
QURILISH MATERIALLARI SANOATIDA 
RAQOBATBARDOSHLIKNI TA’MINLASH
G‘ulomov Ilhom Akramovich
TMC instituti o‘qituvchisi
e-mail: superhero92@list.ru

Annotatsiya: Mazkur ilmiy ishda qurilish materiallari sanoatida innovatsion faollikni oshirish orqali tarmoq raqobatbardoshligini 
ta’minlash masalalari o‘rganilgan. Tadqiqotda innovatsion faollik tushunchasi, uning tarkibiy elementlari va tarmoqlar 
miqyosida namoyon bo‘lish shakllari tahlil qilingan. Qurilish materiallari ishlab chiqaruvchi korxonalar misolida innovatsion 
faollik darajasiga ta’sir qiluvchi omillar aniqlangan hamda amaldagi rag‘batlantirish mexanizmlarining samaradorligi 
baholangan. Shuningdek, ishlab chiqarishda innovatsion texnologiyalarni joriy etish, yangi mahsulotlar ishlab chiqish 
va xodimlarning innovatsion faol ishtirokini kuchaytirish orqali korxonalar raqobatbardoshligini oshirish yo‘llari ko‘rsatib 
o‘tilgan. Tadqiqot natijalariga asoslanib, innovatsion faollikni qo‘llab-quvvatlashga qaratilgan taklif va tavsiyalar ishlab 
chiqilgan.

Kalit soʻzlar: innovatsion faollik, qurilish materiallari sanoati, raqobatbardoshlik, innovatsiyalar, texnologik yangiliklar, 
korxona samaradorligi, rag‘batlantirish mexanizmlari, yangi mahsulotlar, sanoat strategiyasi.
Abstract: This scientific study examines the issues of ensuring the competitiveness of the construction materials industry 
through the enhancement of innovation activity. The research analyses the concept of innovation activity, its structural 
elements, and the forms of its manifestation at the sectoral level. Based on the example of enterprises producing construction 
materials, the factors influencing the level of innovation activity have been identified, and the effectiveness of existing 
incentive mechanisms has been assessed. In addition, the study highlights ways to increase enterprise competitiveness 
by introducing innovative technologies in production, developing new products, and strengthening the active involvement 
of employees in innovation processes. Based on the research findings, proposals and recommendations aimed at 
supporting innovation activity have been developed.

Key words: innovation activity, construction materials industry, competitiveness, innovations, technological advancements, 
enterprise efficiency, incentive mechanisms, new products, industrial strategy.
Аннотация: В данном научном исследовании рассмотрены вопросы обеспечения конкурентоспособности 
отрасли строительных материалов за счёт повышения инновационной активности. В работе проанализировано 
понятие инновационной активности, её структурные элементы и формы проявления на отраслевом уровне. На 
примере предприятий по производству строительных материалов выявлены факторы, влияющие на уровень 
инновационной активности, а также дана оценка эффективности действующих механизмов стимулирования. 
Кроме того, показаны пути повышения конкурентоспособности предприятий за счёт внедрения инновационных 
технологий в производство, разработки новых видов продукции и активного участия сотрудников в инновационной 
деятельности. На основе полученных результатов разработаны предложения и рекомендации, направленные на 
поддержку инновационной активности.

Ключевые слова: инновационная активность, промышленность строительных материалов, конкурентоспособность, 
инновации, технологические нововведения, эффективность предприятия, механизмы стимулирования, новые 
продукты, промышленная стратегия.

K I R I S H
Bugungi kunda global iqtisodiyotda raqobatbardoshlikni ta’minlash uchun innovatsiyalarni joriy etish va 

innovatsion faollikni oshirish muhim omilga aylangan. Ayniqsa, qurilish materiallari sanoati kabi murakkab 
va texnologik jihatdan rivojlanayotgan sohalarda innovatsion yondashuvlar korxonalar samaradorligini 
oshirish va bozordagi o‘z o‘rnini mustahkamlashda hal qiluvchi ahamiyatga ega. Qurilish materiallari sanoati 
mamlakatlarning iqtisodiy rivojlanishida muhim rol o‘ynaydi, chunki sifatli va zamonaviy qurilish materiallari 
infratuzilmani yaxshilash, qurilish jarayonlarini tezlashtirish va xarajatlarni kamaytirishda beqiyos imkoniyatlar 
yaratadi. Shu sababli, ushbu sohada innovatsion faollikni rag‘batlantirish va samarali boshqarish tizimlarini joriy 

etish dolzarb vazifa hisoblanadi. Mazkur tadqiqotda qurilish materiallari sanoatida innovatsion faollikni oshirish 
orqali raqobatbardoshlikni ta’minlash masalalari, innovatsion jarayonlarni qo‘llab-quvvatlash mexanizmlari va 
ularning samaradorligi o‘rganiladi.

Mahalliylashtirish dasturi doirasida 2022-yilda umumiy qiymati 950 mlrd so‘mlik 17 ta loyiha bo‘yicha 
qurilish materiallari ishlab chiqarish va shuning hisobiga import hajmi 86 mln dollarga qisqartirilishi ko‘zda 
tutilgan. Shuningdek, import hajmini o‘tgan yilga nisbatan 20 foizga yoki 200 mln dollarga kamaytirish maqsad 
qilingan.1

1-jadval. Asosiy turdagi qurilish materiallariga bo‘lgan talab va uning qoplanish dinamikasi

T/r Qurilish materiallari

2020-yil 2026-yil

Ishlab 
chiqarish

Ishlab 
chiqarish

2020-yilga 
nisbatan 

o‘sish
Talab Ta’minlanganlik

2026-yilda 2020-
yilga nisbatan 

ta’minlanganlik 
dinamikasi

1 Gazbeton bloklari, 
ming kub m 1 400 7 200 5,1 4 800 150% 2,9 baravar

2
Quruq qurilish 
aralashmasi, 
ming tonna

490 2 400 4,9 1 800 133% 1,3 baravar

3

Issiqlik saqlovchi 
izolyatsiya 
materiallari, ming 
tonna

60,2 280 4,7 190 147% 2 baravar

4
O‘ramli yumshoq tom 
yopqich materiallari, 
mln kv m

13,6 50 3,7 37 135% 1,5 baravar

5 Oboy (gulqog‘oz), 
ming o‘ram 2 000 6 900 3,5 9 000 77% 2,6 baravar

6

Tabiiy pardozbop 
toshlar (granit, 
marmar va boshq.), 
ming tonna

2 040 4 500 2 4 150 108% 1,1 baravar

7 Qurilish oynasi,  mln 
kv m 20,3 50 2,5 45,5 110% 1,6 baravar

8 Ohak , ming tonna 370 700 1,9 490 143% 1,02 baravar

9 Keramik plitkalar, mln 
kv m 20,6 35 1,7 30,5 115% 1,1 baravar

10

Laminatlangan 
yog‘och-payraxali 
plitalar (LDSP), ming 
kub m

210 430 1,7 820 52% 3,7 baravar

11 Sement, ming tonna 12 537 20 600 1,6 20 100 103% 1,2 baravar

12 Pishgan g‘isht, mln 
dona 1 500 300 0,2 300 100% 0,9 baravar

Manba: “O‘zsanoatqurilishmateriallari” uyushmasi iqtisodiy tahlil va prognozlashtirish boshqarmasi ma’lumotlari.

Eng muhimi, 2022-yilda investitsiya yo‘nalishi bo‘yicha ham izchil ishlar amalga oshiriladi. Xususan, 
tarmoq bo‘yicha jami 1 mlrd 400 mln dollarlik, shu jumladan 1 mlrd 160 mln dollarlik to‘g‘ridan-to‘g‘ri xorijiy 
investitsiyalarni o‘zlashtirish rejalashtirilmoqda. Shundan, Uyushma bo‘yicha Investitsiya dasturiga asosan 
369,4 mln dollarlik 12 ta loyihani ishga tushirish va 1035 ta yangi ish o‘rinlari tashkil etish ko‘zda tutilgan.

Natijada, 1,8 mln tonna sement klinkeri, 29 mln kvadrat metr keramik plitka, 1,1 mln tonna sement, 850 
ming kub metr gazobeton bloklari, 300 ming kvadrat metr marmar kompozit plitalar, 3,5 ming tonna burama 
mixlar, 50 ming tonna temir-beton buyumlari va asfalt, 2,8 mln kvadrat metr keramik plitka va frizlar ishlab 
chiqarish bo‘yicha quvvatlar yaratiladi.

1	  “O‘zsanoatqurilishmateriallari” uyushmasining 2021-yil yakuniga bag‘ishlab o‘tkazilgan OAV kunida taqdim etilagan ma’lumotlar 
asosida.



M
A

Q
O

L
A

 V
A

 T
E

Z
IS

L
A

R
 T

O
‘P

L
A

M
I

YA S H I L  I Q T I S O D I Y O T  VA  TA R A Q Q I Y O T 2025-yil, 30-may.

https://yashil-iqtisodiyot-taraqqiyot.uz328

Shu bilan birga, 2022-yilda 500 mln dollarlik, jumladan, 340 ming tonna sement (20 mln dollar), 80 mln 
dollarlik PVX profil, truba va plastmassa mahsulotlar, 30 mln dollarlik quruq qurilish qorishmalari va sement 
mahsulotlari, 15 mln dollarlik qurilish xizmatlari va boshqa turdagi qurilish materiallari eksporti amalga oshiriladi.

Respublikaning 8 ta tumanida xom ashyoni qazib olishdan uni qayta ishlash, laboratoriya tekshiruvidan 
o‘tkazish, tayyor qurilish va pardozbop materiallar ishlab chiqarishgacha bo‘lgan qo‘shilgan qiymat zanjirini 
yaratuvchi qurilish materiallari klasterlarini tashkil etish hamda 16 ta tuman va shaharlarda boshqa hududlar bilan 
sanoat kooperatsiyasini yo‘lga qo‘yish orqali qurilish materiallari ishlab chiqarilishini tashkil etish belgilangan.

Shuningdek, har bir hududda kamida bittadan qurilish materiallarini ishlab chiqarishdan tortib, tayyor ko‘p 
qavatli uy-joylar qurishgacha bo‘lgan qo‘shilgan qiymat zanjirini yaratuvchi uy-joy qurilishi klasterlarini tashkil 
etish ko‘zda tutilgan.

O‘zbekiston Respublikasi Prezidentining 2022-yil 21-fevral kuni qabul qilingan PQ-139-sonli “Uy-joy 
qurilishini va qurilish materiallari sanoatini qo‘llab-quvvatlashning qo‘shimcha chora-tadbirlari to‘g‘risida”gi 
qarori bilan ushbu tashkil etiladigan klasterlarni tashqi muhandislik-kommunikatsiya tarmoqlari bilan ta’minlash 
bo‘yicha 2022–2023-yillarda davlat budjetidan 200 mlrd so‘m, shundan joriy yilda 101 mlrd so‘m mablag‘ 
ajratilishi belgilangan.

X U L O S A  V A  T A K L I F L A R
Tadqiqot natijalari shundan dalolat berdiki, qurilish materiallari sanoatida innovatsion faollikni oshirish 

korxonalarning bozordagi raqobatbardoshligini mustahkamlash uchun muhim shartlardan biri hisoblanadi. 
Innovatsion texnologiyalar va yangi mahsulotlarni joriy etish ishlab chiqarish samaradorligini oshirish, 
xarajatlarni kamaytirish hamda mahsulot sifatini yaxshilash imkonini beradi. Shu bilan birga, xodimlarning 
innovatsion faolligini rag‘batlantirish va ularni yangiliklar yaratish jarayoniga faol jalb etish korxonalarning 
barqaror rivojlanishiga sezilarli ta’sir ko‘rsatadi.

Ilg‘or innovatsion yondashuvlardan foydalanish, samarali boshqaruv mexanizmlarini joriy etish va davlat 
tomonidan qo‘llab-quvvatlash innovatsion faollikni kuchaytirishda asosiy omillardan biri sanaladi. Bu esa, o‘z 
navbatida, qurilish materiallari sanoatining umumiy raqobatbardoshligini oshirishga xizmat qiladi. Xususan, 
sohada investitsiyalarni jalb qilish, ilmiy-tadqiqot ishlanmalarini amaliyotga tatbiq etish va zamonaviy boshqaruv 
usullaridan foydalanish samaradorlikni yanada oshiradi.

Takliflar:
Ilmiy-tadqiqot institutlari va ishlab chiqaruvchi korxonalar hamkorligini kuchaytirish.
Xodimlar uchun muntazam malaka oshirish va innovatsion treninglar tashkil etish.
Innovatsion faoliyatni qo‘llab-quvvatlash uchun soliq imtiyozlari va grantlarni kengaytirish.

